
ABSTRAK 

Kajian ini telah dijalankan di Makmal Ladang Sekolah Sains dan Teknologi, 

Universiti Malaysia Sabah. Kajian ini dibuat untuk mengetahui kesan baja NPK hijau 

terhadap hasil tiga varieti cili (Capsicum annum). Varieti-varieti cili yang digunakan 

ialah MC4, MCII dan MC12. Kajian ini menggunakan rekabentuk rawak lengkap 

(CRD), setiap rawatan direplikasi sebanyak lima kali. Setiap varieti ditanam tanpa 

diberikan baja NPK hijau untuk kawalan kepada varieti yang sama yang diberikan 

baja NPK hijau pada kadar 250 kg/ha. Parameter-parameter yang dikaji ialah bilangan 

buah cili per pokok, berat basah buah cili, panjang buah cili dan ukur lilit buah cili. 

Keputusan daripada kajian ini menunjukkan bahawa penggunaan baja NPK hijau telah 

meningkatkan pengeluaran hasil cili bagi semua varieti yang dikaji. Berbanding 

dengan varieti cili yang tidak diberikan baja NPK hijau, varieti yang dibaja dengan 

NPK hijau mempunyai nilai purata setiap parameter yang tinggi. Diantara ketiga-tiga 

varieti yang digunakan iaitu MC4, MC11 dan MC12, varieti MC12 mengeluarkan 

hasil buah segar yang paling tinggi iaitu 286.7 g/plot bersamaan dengan 1575 kg/ha 

manakala varieti MC4 mengeluarkan hasil buah segar yang paling rendah iaitu 108.4 

g/plot bersamaan dengan 595 kg/ha. 

ABSTRACT 

This study was conducted in Field Laboratory of the School of Science and 

Technology, Universiti Malaysia Sabah. The objective of the study was to investigate 

the effects of NPK green fertilizer on the fruit production of three varieties of chili 

(Capsicum annum). The chili varieties were MC4, MC11 and MC12. The experiment 

was carried out using Complete Random Design (CRD) and each treatment was 

replicated five times. Each variety planted was applied with 250 kg NPK green/ha and 

without fertilizer as a control. The parameters taken for this study were the number of 

chilies per plant, chili fresh weight, chili length and chili girth. The result of this study 

showed that the use ofNPK green fertilizer significantly increased the yield of all chili 

varieties. The chili varieties applied with fertilizer had a higher fruit number per plant, 

longer fruit and bigger fruit circumference. Among all of the three varieties studied, 

MC12 produce the highest fruit fresh weight (286.7 g/plot, equivalent to 1575 kglha) 

while the variety MC4 gave the lowest (108.6 g/plot, equivalent to 595.6 kg/ha). 

BAB1 

PENDAHULUAN 

1.1 Tanaman em 

Pada zaman pra-Colombia, cili telah digunakan secara meluas di Amerika Selatan dan 

Mexico. Bukti-bukti para arkeologi menyarankan bahawa orang Indian telah mula 

memakan cili sejak tahun 7000 SM walaupun pokok cili masih lagi tergolong .sebagai 

tumbuhan liar pada waktu itu. Tanaman cili telah mula diusahakan antara tahun 5000 

hingga 3000 SM. 

Dalam pelayaran pertama Columbus pada tahun 1492, beliau telah membawa 

pulang tanaman cili ke Eropah dan tersebar dengan cepat ke Afrika dan Asia. Cili 

te1ah menjadi salah satu rempah yang popular di timur dan telah menyebabkan satu 

perubahan dalam kebudayaan makanan. 

Oleh kerana jangkamasa perusahaannya yang lama dan pemilillan manusia, 

pelbagai spesies cili yang baru ditemui dan ini telah menyebabkan kesukaran dalam 

pengelasannya. Walau bagaimanapun, terdapat dua spesies cili yang penting iaitu 

Capsicum annum dan Capsicum frutescens. 

Menurut Kamus Dewan edisi ke-4, cili (Capsicum annum) adalah se]ems 

tanaman herba yang mempunyai buah yang pedas. Cili tergolong dalam famili 

Solanaceae. Pokok cili mempunyai batang yang tumbuh menegak antara 1-5 m tinggi, 

bercabang dan berwarna hijau selia mempunyai sistem akar tunjang dan akar serabut. 

Daunnya pula berbentuk ' lanceolate' dan berwama hijau muda ke hijau tua, saiz 

daunnya adalah antara 1.5-12 em lebar. Pokok cili juga mempunyai bung a berwarna 

putih yang tumbuh dari ketiak daun dan bersaiz 10-15 mm. Buah cili berbentuk tirus 

dihujungnya dan berwarna merah apabila masak, saiznya boleh mencapai sehingga 30 

em panjang. Cara pendebungaan pokok cili pula adalah secara persenyawaan sendiri, 

tetapi terdapat juga persenyawaan silang. 

1.2 Baja 

Baja merupakan salah satu faktor penting untuk menghasilkan tanaman yang 

lebih berkualiti. Baja membantu tumbesaran tumbuhan dengan mempercepatkan lagi 

kadar pertumbuhannya. Penggunaan baja dalam sektor pertanian dapat meningkatkan 

lagi jumlah hasil pengeluaran dan mendatangkan pulangan yang lumayan kepada 

petani. Unsur-unsur nutlien dalam tanah tidak sepenuhnya dapat menampung 

keperluan makanan tumbuhan. Baja memainkan peranan membekalkan unsur-unsur 

nutrien yang tidak mencukupi dalam tanah. Baja adalah sumber terbaik untuk semua 

nutrien makro. Baja boleh ditakritkan sebagai bahan yang mengandungi unsur-unsur 

pemakanan pokok yang dibubuh ke dalanl tanah, beliujuan untuk menambah 

pemakanan pokok yang telah kurang. Baja boleh dibahagikan kepada dua kumpulan 

besar iaitu : baja organik dan baja kimia. 

1.2.1 Baja Organik atau Baja Asli 

Baja organik boleh ditakrifkan sebagai segala najis dan air kencing, kuku, tulang, 

tanduk dan sampah sarap daripada bahagian tumbuhan yang telah reput. Baja organik 

mempunyai kepentingan yang tidak boleh dipisahkan dari tumbuhan. lni kerana baja 

ini mempunyai nutrien yang lengkap dan seimbang. Walaupun kandungannya sedikit, 

tetapi keadaannya mudah diambil oleh tumbuhan. Baja organik memainkan peranan 

penting dalam memperbaiki kesuburan tanah dan menambah jumlah humus. 

Kehadiran mikroorganisma yang hidup bebas dalam tanah akan menukarkan unsur­

unsur nutrien supaya boleh diambil oleh tumbuhan. 

1.2.2 Baja Kimia 

Seperti baja organik, baja kimia juga mengandungi nutrien utama tumbuhan seperti 

nitrogen, fosforus, kalium dan lain-lain tetapi kandungannya lebih tinggi jika 

dibandingkan dengan baja organik. Contoh-contoh baja kimia yang biasa digunakan 

ialah NPK (hijau, biru dan kuning), urea, ammonium sulfat, superfosfat dan pelbagai 

jenis lagi. 

Pada dasarnya, pembajaan yang sesuai adalah diperingkat tapak semaian untuk 

memastikan kesihatan dan proses tumbesaran anak-anak pokok berada dalam keadaan 

yang baik. Secru·a amnya, eksperimen ini dijalrulkan bertujuan untuk mengkaji kesan 

pemberian baja NPK hijau terhadap tiga varieti cili yang berbeza. Keputusan 

eksperimen ini kelak boleh memberikan maklumat dan panduan asas kepada semua 

petani dan jabatan pertanian serta organisasi-organisasi yang terlibat. 

1.3 Objektif Kajian 

Antara objektifutama penyelidikan ini adalah:-

1. Mengkaji perbezaan hasil buah tiga varieti cili terhadap baja NPK hijau. 

2. Mengkaji kesan baja NPK hijau terhadap kualiti pengeluaran buah bagi tiga 

varieti cili. 



BAB2 

ULASANPERPUSTAKAAN 

2.1 Pembajaan 

Pembajaan boleh diertikan sebagai satu proses memberi makanan atau nutrien kepada 

tumbuhan sarnada dari tanah ataupun dari daun. Pengeluaran anak benih yang subur 

bergantung kepada bekalan nutrien tumbuhan yang mencukupi dan seimbang. Tanah 

yang digunakan dalam semasa penyemaian mungkin tidak memerlukan baja untuk 

menggalakkan pertumbuhan, tetapi penarnbahan baja adalah penting dalam 

penyemaian anak benih kerana akar terdedah kepada tanah yang sarna digunakan 

semula secara berterusan (Mar Iman, 1992). 

2.1.1 Tujuan Pembajaan 

Pembajaan dilakukan bertujuan untuk menambah pemakanan pokok yang telah 

kurang. Selain itu, ia juga bertujuan untuk memperbaiki struktur tanah dan 

meningkatkan kesuburan tanah. Pembajaan pokok boleh dilakukan dengan 

menggunakan tangan, traktor yang mempunyai penyebar atau semburan daripada 

kapal terbang. Pemberian baja 

dengan menggunakan tangan mengambil mas a yang panjang tapi lebih menjamin 

pemberian baja yang betul iaitu berhampiran dengan pokok (Mello, 1976). Tumbuhan 

boleh menyerap nutrien dengan lebih berkesan pada peringkat dimana akar tumbuh 

dengan aktif dan apabila pucuknya berkembang dengan baik (Mar Iman, 1992). 

Sekiranya pembajaan tidak dilakukan, pertumbuhan pokok menjadi lembab, 

mengurangkan kerimbunan dan kesihatan pokok. Keadaan ini boleh menyebabkan 

pokok menjadi lemah dan tidak dapat menahan tekanan biologi dan sekitaran. Pada 

kes yang lain, kekurangan nutrien yang spesifik boleh mengurangkan kecantikan dan 

memudahkanjangkitan penyakit pada pokok (Andy, 2001). 

2.1.2 Panduan Pembajaan 

Jadual dan jangkamasa pembajaan yang teratur amat penting agar tumbesaran pokok 

yang hendak dibaja tidak akan terganggu. Baja diberikan samada sebelum menyemai, 

iaitu ketika menyediakan batas atau campuran tanah atau pun selepas percambahan 

ketika anak benih telah melepasi peringkat yang paling mudah rosak. Biasanya 

pembajaan melalui semburan daun atau penyiraman dengan menggunakan baja yang 

telah dilarutkan dengan cecair. Bagi anak benih yang baru tumbuh, kekerapan 

pembajaan yang minimum adalah dua kali setahun (Edwards, 1997). 

Selain itu, salah satu perkara yang perlu diketahui semasa proses pembajaan 

ialah kebolehhilangan nutrien dari tanah. Nutrien boleh hilang melalui pengaliran 

semasa hujan atau penyimman yang dilakukan kerana unsur-unsur nutrien mudah 

terlarut dalam air (Russell, 1973). Selain itu, nutrien juga boleh hilang melalui proses 

penyejatan sekiranya baja diletakkan terdedah pada permukaan tanah. Oleh itu, bentuk 

baja yang sesuai adalah diperlukan untuk membantu anak-anak benih mendapat 

kesemua nutrien ini. Perkara ini perlu diambil perhatian yang teliti agar anak pokok 

tidak mengalami sebarang kekurangan nutrien. Masalah kekurangan nutrien boleh 

mengurangkan keupayaan anak pokok tumbuh dengan baik. 

2.1.3 Langkah dan Kaedah Pembajaan 

Menurut Saidin (1993), langkah-Iangkah berikut perlu diambil kira sebelum 

pembajaan dilakukan: 

a. Baja kimia yang berbutir-butir hendaklah ditabur disekeliling pokok 

secara rata mengikut kuantiti yang disyorkan oleh pengeluar. 

b. Jangan sekali-kali melebihi sukatan baja yang disyorkan kerana jumlah 

yang tinggi boleh merosakkan tanaman. Adalah lebih baik diberi dengan 

kuantiti yang sedikit tetapi kerap. 

c. Baja hendaklah disukat atau ditimbang dengan bentuk seperti yang 

disyorkan. 

d. Membaja sebaik-baiknya dilakukan sebelum musim hujan atau selepas 

membaja hendaklah segera disiram dengan air. 

e. Bagi tanaman pasu, baja sebaik-baiknya dilarutkan dalam air terlebih 

dahulu sebelum disiram ke pangkal pokok. 

Menurut Andy dan Maznah (2000), kaedah pembajaan yang boleh digunakan 

adalah seperti berikut : 

a. Baja ditabur dibawah pokok dan seelok-eloknya selepas itu digembur 

dengan tanah untuk menutup baja tersebut. 

b. Baja dimasukkan ke dalam lubang yang digali lebih kmang 20-30 em 

dan sejauh satu meter di sekeliling pokok mengikut silaranya dan 

kemudian ditutup semula. 

e. Baja eeeair dimasukkan ke dalam tong penyembur dan disembur di 

seluruh bahagian daun pokok. 

d. Baja diletakkan di dalam parit keeil yang digali di sekelilig pokok 

mengikut silaranya dan kemudian ditutup semula. 

e. Baja disuntik ke dalam batang tumbuhan atau pun ke dalam tanah dengan 

menggunakan alat suntikan khas. 

2.2 BajaNPK 

Baja NPK merupakan unsur yang terpenting bagi pertumbuhan dan pembentukan 

bahagian yang tertentu pada tumbuhan. Terdapat tiga sumber utarna bagi tumbuhan 

mendapatkan nutrien ini iaitu melalui hujan, simpanan di dalam tanah dan bekalan 

baja (Samuel et al., 1985). 

Terdapat sekurang-kurangnya 16 unsur nutrien yang amat perlu bagi 

pertumbuhan anak pokok, namun begitu keperluan kepada nutrien boleh dibahagikan 

kepada dua tahap. Elemen-elemen yang diperlukan dalam kuantiti yang banyak 

(diperlukan pada kepekatan 1000mg- l jisim kering atau lebih) dipanggil nutrien utama 

manakala elemen-elemen sekunder dan nutrien mikro hanya diperlukan dalam kuantiti 

yang sedikit (sarna atau kurang daripada 1000mi
l 

jisim kering). Jadual 2.1 

menunjukan elemen-elemen yang diperlukan serta fungsnya seeara ringkas. 

Jadual2.1 : Elemen-elemen yang diperlukan selia fungsinya. 

Unsur Fungsi 

Nutrien Utama 

Nitrogen Komponen asid amino, protein, asid nukleik dan klorofil. 

Fosforus Penting dalam pemindahan tenaga iaitu sebagai komponen 

tenaga dan pertumbuhan akar. 

Kalium Pengaktif enzim, mengawal aktiviti stomata dan keperluan air. 

Nutrien Sekunder 

Kalsium Diperlukan untuk pembahagian sel, pengaktif enzim dan 

menstabilkan dinding sel. 

Magnesium Pengaktif enzim dan komponen klorofil. 

Sulfur Komponen asid amino dan protein. 

Nutrien Mikro 

Ferum Pembentukan bahagian enzim tertentu dan protein yang 

membawa elektron semasa fotosintesis dan respirasi. 

Zink Meningkatkan aktiviti enzim. 

Boron Diperlukan untuk translokasi gula diantara membran. 

Kuprum Meningkatkan aktiviti enzim. 

Sumber : Andy dan Maznah, 2000. 

Nitrogen, fosforus dan kalium merupakan nutrien utama yang sangat 

diperlukan oleh tumbuhan dalam kuantiti yang banyak dan seimbang mengikut jenis 

tumbuhan, genetik dan faktor-faktor lain yang boleh mempengaruhi pertumbuhan 

anak pokok. Sekurang-kurangnya tiga bekalan sumber nutrien ini iaitu nitrogen, 

fosforus dan kalium perlu diberi setiap tahun kepada anak benih sebagai bekalan 

makanan melalui pembajaan. Kuantiti baja yang diberikan adalah bergantung kepada 

keupayaan tanah mengikat nutrien dalam tanah supaya baja tidak hilang melalui larut 

lesap atau terikat di dalam tanah dalam bentuk yang tidak boleh diperolehi tanaman. 

2.3 Nitrogen 

Nitrogen (N) merupakan nutrien yang dikenali secara meluas, kerana kebolehannya 

untuk menghijaukan tumbuhan. Umumnya, nitrogen memberi kesan kepada 

peliumbuhan vegetatif dan kesihatan tumbuhan. Kandungan nitrogen yang banyak 

boleh didapati di dalam klorofil tumbuhan yang bertanggungjawab dalam proses 

fotosistesis. Nitrogen juga digunakan dalam pembentukan anak barn, tunas dan daun. 

Udara mempuyai 78% gas nitrogen, tetapi ia tidak dapat diserap oleh tumbuhan. 

Tunbuhan mesti menyerap nitrogen melalui tanah. Ammonium (NH/) dan nitrat 

(N03 -) adalah bentuk yang sedia diserap oleh tanaman, tetapi biasanya didapati dalam 

bentuk baja kimia seperti urea (CO(NH2)2) dan ammonium nitrat (NH4N03) dan cepat 

melarut lesap dan keluar daripada sistem tanah. 

Nitrogen memberi kesan yang utama kepada tanaman cili pada bahagian daun. 

Kekurangan nitrogen dapat dikenalpasti daripada daun-daun tua yang bertukar warna 

menjadi kekuningan dan melambatkan atau menghentikan pertumbuhan tanaman. 

Daun-daun akan gugur lebih awal daripada jangkaan. Nitrogen yang berlebihan pula 

dikenalpasti apabila pertumbuhan tanaman menjadi cepat, menghasilkan pucuk yang 

panjang dan lemah, dan sukulen (Cooper, 1997). 

2.4 Fosforus 

Posforns (P) adalah penting untuk pertumbuhan akar yang sihat dan digunakan dengan 

banyak semasa pembentukan bunga dan penyediaan biji benih. 1a membantu 

tumbuhan untuk mengembangkan sistem akar yang baik. Apabila pH tanah menjadi 

berasid, tanaman sukar untuk menyerap fosforus . Ia hadir secara semulajadinya dalam 

bentuk batu dan tidak mudah melarut lesap keluar daripada sistem tanah. 

Kekurangan fosforus dapat dikenalpasti apabila wama daun menjadi pudar dan 

batang yang berwarna ungu. Pertumbuhan tumbuhan akan menjadi lamb at atau 

terbantut, sistem pengakaran yang tidak baik dan mengurangkan pengeluaran bunga. 

Fosforus organik boleh didapati dalam batu fosfat, serbuk tulang dan cecair baja 

organik seperti emulsi ikan (Cooper, 1997). 

2.5 Kalium 

Kalium (K) adalah penting dalam pertumbuhan umum tanaman. Ia merupakan 

kekunci dalam pembentukan klorofil dan sebatian lain dalam tumbuhan. Kalium 

diperlukan dalam pembentukan kanji dan gula, dan untuk pergerakan nutrien dalam 

tumbuhan. Kalium membantu dalam memperbaiki kekerasan pada tanaman, 

menjadikan tanaman lebih toleran kepada keadaan cuaca yang berbeza dan 

memperbaiki keresistenan tanaman kepada penyakit. 

Kekurangan kalium akan menyebabkan tumbuhan terbantut dan memendekkan 

internod dan menyebabkan bahagian marginal daun melecur. Kekurangan kalium juga 

akan membawa kepada ketoksikan ferum dan tumbuhan akan layu dengan cepat. 

Sumber organik kalium adalah sul-po-mag (sulfate of potash magnesia), greensand 

dan baja dalam bentuk cecair seperti Earth Juice's Meta-K (Cooper, 1997). 

2.6 Tanaman CHi 

Cili (Capsicum annum) atau lebih dikenali sebagai lad a, cabai, cili hijau dan cili 

merah adalah tergolong dalam famili Solanaceae. Tanaman cili merupakan salah satu 

tanaman ekonomi yang penting di India dengan nilai komersil sebagai rempah dan 

sayuran (Harini & Lakshmi Sita,1992). 

Banyak varieti cili yang boleh di dapati di Malaysia, antaranya ialah varieti 

MC4, MC5, MCI1, MCI2, Kulai, Passion, Local Tenom dan Hot Beauty (Jabatan 

Pertanian Semenanjung Malaysia, 1997). 

Cili boleh digunakan samada secara segar atau kering, dan juga boleh 

digunakan dalam bentuk serbuk ataupun sos. Dalam bidang perubatan,spesies 

Capsicum digunakan untuk merawat radang penghadaman, peransang, dan sebagai 

tonik. Tanaman ini juga digunakan sebagai ubat untuk dropsi, sakit perut, cirit-birit, 

asma, kejang otot dan sakit gigi. Ia juga boleh meransang suhu badan, pengaliran air 

liur dan pengeluaran jus gastrik. 

